
Informatsion globallashuv kishilik jamiyatiga xos tabiiy tarixiy taraqqiyot jarayonining
navbatdagi bosqichidir. Informatsion sivilizatsiyaning hosilasi bo‘lmish kibermakonda internet
tarmogqlari ijtimoiy turmush tarzining barcha sohalariga kirib bormoqda va foydalanuvchilarga
katta imkoniyat yaratmoqda. Jumladan, ta’lim jarayonida innovatsion texnologiyalardan
foydalanishda va masofali ta’lim tizimida, ilmiy tadqiqot bosqichlarida, videokonferensiyalarni
tashkil etishda, ayniqsa, jahonning istalgan nufuzli kutubxonalaridagi adabiyotlar bilan
tanishishda beqiyos ahamiyat kasb etmoqda. Aynigsa, 2020-yilda COVID-19 pandemiyasi
munosabati bilan uzluksiz ta’lim tizimining masofali tashkil etilishi kibermakonning keng
imkoniyatlaridan biri edi.

Axborot asri kishilik jamiyati taraqqiyotiga xos bo‘lgan tabiiy-tarixiy jarayon bo'lib,
uning ijobiy jihatlari bilan bir qatorda salbiy xususiyatlari ham mavjuddir. Bu salbiy
xususiyatlar ko‘proq axborot xurujlari va ma’naviy tahdidlarda namoyon bo‘lmoqda.
Yoshlarimizning ma’'naviyatiga salbiy ta’sir etayotgan ma’naviy tahdidlar va axborot xurujlari
asosan “Ommaviy madaniyat” zamiridagi axlogsizlik hamda diniy ekstremistik va terroristik
g'oyalar shaklida namoyon bo‘lmoqda.

Bugungi kunda kibermakondan diniy jarayonlarda foydalanish, xususan, diniy
mazmundagi ma’lumotlarni, missionerlik va soxta tarigatchilik g‘oyalarini, ayniqgsa, diniy
mutaassibona terroristik g‘oyalarni tarqatishda internetdan foydalanish keng avj olmoqda.

Avvalo ijtimoiy nuqtai nazardan kibermakon deganda kompyuter tarmog'‘i orqali bir-
biri bilan bog‘langan va bir vaqtning o‘zida turli geografik nuqtada kesishuvchi har qanday
mavjud kompyuterning grafik sifatidagi ma’lumotlariga o‘ralashib qolgan kishilar jamoasi
tushuniladi [1].

Kibermakonda internet tarmog‘idan foydalanishda juda katta imkoniyatlar mavjud.
Avvallari noyob bo‘lgan, hamma ham foydalanish imkoniyatiga ega bo‘lmagan muqaddas
matnlar va ularga yozilgan turli sharhlarni endilikda istalgan kishi internet saytlardan yuklab
ta’lim olish mumkin. Shu maqsadda diniy ma’lumotlarga kuchli ehtiyoj sezgan kishilar uchun
maxsus veb saytlar muqaddas matnlar, diniy manbalar, turli-tuman sekta va yangi diniy
harakatlarning g‘oyalarini targ”ib etuvchi ma’lumotlar bilan to‘ldirilgan. Eng tahlikalisi diniy
ekstremistik va terroristik g'oyalarini targib etuvchi internet saytlari kundan kunga
ko‘paymoqda. Bu kiberterrorizmning jiddiy ijtimoiy xavf sifatida namoyon bo'‘lishidir. Aynigsa
bugungi kunda “o‘rgimchak to‘rida” diniy ekstremistik g‘oyalar targ‘iboti hamda diniy
mutaassiblik va terrorizmga chagqiriglar domiga tushib qolayotgan kishilar ko‘paymoqda.
Butun insoniyatga tahdid solgan ISHID terroristik to‘dalari ham o‘z g‘oyalarini internet to‘rlari
orqali tarqatdi [2.89]. ISHID tomonidan amalga oshirilgan xunrezliklar kibermakonda
kiberterrorizmning yaqqol namoyon bo‘lishidir.

Terroristlar bu ishga katta malaka, tajribaga ega bo‘lgan yevropalik mutaxassislarni jalb
etganlar. Ular yoshlarni o“zlarining aldovlari domiga tortish uchun videolavhalar va
chaqiriqlarini yuqori sifat va professional mahorat bilan ishlaganlar. Shuning uchun ham
ko‘plab fuqarolar, asosan yoshlar ularning manfur tuzog‘iga ilindi. Yoshlarning bunday
buzg‘unchi g‘oyalarga aldanmasliklari hamda zalolat botqog‘iga botmasliklari uchun biz
mutaxassislar zaruriy metodologik tavsiflarimizni o'z vaqtida ishlab chiqishimiz kerak.
Yoshlarimizga internetda in qurib, o‘zlarining vayronkor g‘oyalarini xatarli virus kabi butun
dunyoga targatayotgan jinoyatchi terrorchi g‘alamislarning asl basharasini ochib berishimiz
kerak.

Internet tarmog‘ida diniy ekstremistik, terrorchilik va buzg‘unchiliklarni targ‘ib qiluvchi
veb-saytlar, ijtimoiy tarmoqdagi guruhlar soni kun sayin ko‘paymoqda. Bu holat dunyoqarashi
shakllanmagan va g'or yoshlarimizning soglom e’tiqodini ongi va dunyoqarashini
zaharlamoqda. G‘alamislarning internet orqali hujumlari asosan yoshlarga qaratilgan bo‘lib,
ular o‘smirlar uchun qizigarli bo‘lgan vositalardan ustalik bilan foydalanishmoqda. Jumladan,
yoshlarning qizigishiga qarab, ularni turli videolavhalar va fotosuratlarni tomosha qilishga jalb
etish orqali yoki tashqi ko‘rinishidan go‘yoki o‘yin, texnika, sportga doir bo‘lsa-da, lekin ichki
sahifalarda fagat buzg‘unchilikni targ‘ib etuvchi veb jurnallarni taqdim etmoqda.

Prezidentimiz = Sh.Mirziyoyev ta’kidlaganidek ”"Diniy ekstremizm, terrorizm,
giyohvandlik, odam savdosi, noqonuniy migratsiya, “ommaviy madaniyat” kabi tahdidlar
qancha-qancha oilalar, mamlakatlar boshiga og'ir kulfatlar olib kelmoqda, g‘arazli kuchlar hali
ong-u tafakkuri to‘la shakllanib ulgurmagan bolalarni o‘z ota-onasiga, Vataniga garshi qo'yib,
ularning hayotiga zomin bo‘lmoqda. Shuning uchun biz ota-onalar, ustoz murabbiylar,
jamoatchilik, mahalla-ko‘’y bu masalada hushyorlik va ogohlikni yanada oshirib, buyuk
ma'rifatparvar bobomiz Abdurauf Fitrat aytganidek, bu dunyo haqgiqatan ham kurash
maydoniga, soglom tan, o‘tkir aql va yaxshi axloq esa bu kurashning quroliga aylanib
borayotganini chuqur anglab, shu borada jaholatga qarshi ma’rifat asosida ish olib borishimiz
zarur” [3; 400].

Biz shaxsning axboroti madaniyati xususida mulohazalarimizni bayon etamiz.
Fuqarolarning diniy qiziqgishlarini hisobga olgan holda ularni ehtiyojini qondirish maqgsadida
ayni damda internet tarmog‘ida O‘zbekiston musulmonlari idorasi tasarrufidagi bir necha
o‘nlab veb-saytlar faoliyat yuritmoqda. Mazkur saytlarda ajdodlarimiz e’tiqod qilib kelgan
sunniylik yo‘nalishining hanafiya mazhabiga oid ixtiyoriy savollarga diniy ulamolarimizning
mukammal javoblarini topish mumkin. Bugungi kunda o‘n minglab fuqarolarimiz, aynigsa
yoshlarimiz “UZ” domenidagi diniy veb saytlarga murojaat qilishmoqda. Mazkur saytlar
ishonchli diniy ma’lumotlarni taqdim etadi.

Yoshlarimizni kibermakonda diniy ekstremistik va terroristik tahdidlardan saqlashimiz
uchun avvalo ularda axborot madaniyatini shakllantirishimiz zarur.

Tadgiqotchilar axborot madaniyati tushunchasining tasnifini keltirar ekanlar,
jamiyatning axborot madaniyati, shaxsning axborot madaniyati va muayyan guruhlar yoki
toifadagi axborot iste’'molchilarining axborot madaniyati tushunchalarini keltirib
o‘tadilar [4;116].

Axborot madaniyati bu har qanday olingan yoki berilgan, eshitilgan, ko‘rilgan xabar,
ma’lumot yoki axborotni ratsional tarzda, mantiqiy tafakkur asosida obyektiv, tanqidiy tahlil
etish qobiliyati tushuniladi. Ma’lumotni tahlil etish hamda baholashda milliy ma’naviy
qadriyatlar asosida va milliy mentalitet nuqtai nazaridan ham yondashishi axborot
madaniyatining tarkibiy qismidir.

Axborot madaniyatining tarkibiy elementlari quyidagilardan iboratdir: ratsional
tafakkur; yetuk nazariy bilim, xususan ijtimoiy-gumanitar fanlar sohasida; hodisa, jarayon yoki
vogelikka tanqidiy yondashish va mantiqiy tahlil etish qobiliyati. Yoshlarda tarixiy xotira va
milliy g‘urur, milliy ma'naviy qadriyatlarimizdan iftixor tuyg‘usi axborot madaniyatining
muhim tarkibiy qismi hisoblanadi [5].

Har gqanday axborotlarni milliy mentalitetimizga xos tarixiy ong negizida tanqidiy tahlil
eta olish qobiliyatini ham axborot madaniyatining zaruriy jihatidir.

Yoshlarda axborot madaniyatini shakllantirishning obyektiv va subyektiv asos hamda
omillari, usullari, vositalari mavjuddir.

Axborot madaniyati diniy mazmundagi axborot xurujlari va kiber tahdidlardan
himoyalanish, oz navbatida, ularga qarshi kurashish uchun eng zaruriy vositadir. Chunki
axborot madaniyati orqali yoshlar internetda berilayotgan ma’lumotlarni “filtrlash” qobiliyati
shakllanadi. Axborot madaniyati shakllangan yoshlarimiz internetdagi diniy ekstremistik
ma’lumotlarni ajrata bilish qobiliyatiga ega bo‘ladi.

Axborot madaniyatini shakllanishida muhim vositalar va usullar ham mavjud bo'lib,
bularga oila, mahalla ta’lim-tarbiya maskanlari muhim ahamiyat kasb etadi.

Xulosa qilib aytadigan bo‘lsak, uzluksiz ta’lim tizimining barcha bosqichlarida
yoshlarning axborot madaniyatini shakllantirishga jiddiy e’tibor garatish har bir murabbiy va
ustozdan mas’uliyat talab etadi. Zero, axborot madaniyati hozirgi murakkab globallashuv
jarayonida mafkuraviy immunitetning muhim tarkibiy qismi hamda kibermakonda diniy
ekstremistik va terroristik tahdidlarni oldini olishning hamda zaruriy axborot xavfsizligini
ta’'minlashning asosiy shartidir.

